
Kata 
Aluan 
YB Puan Young Syefura Othman 

Ahli Jawatankuasa APPGM-SDG; 

Ahli Parlimen Bentong (P.089) 

 

 

Bismillahirrahmanirahaim. 

Assalamualaikum warahmatullahi wabarakatuh. 

Salam sejahtera. 

 

Saya berbesar hati atas penerbitan Kompilasi Laporan Bengkel Pembangunan Kapasiti 

Kawasan Parlimen 2025. Selaku Ahli Jawatankuasa APPGM-SDG saya menyambut baik 

penerbitan Kompilasi ini, dan mengucapkan tahniah kepada pasukan Unit Pembangunan 

Kapasiti, Jabatan Penyelarasan Kawasan Parlimen, APPGM-SDG. 

 

Pembangunan negara pada akhirnya harus diterjemahkan kepada perubahan yang 

dapat dirasai oleh rakyat. Setiap kawasan Parlimen mempunyai realiti dan keperluan 

yang tersendiri. Apa yang menjadi keutamaan di sebuah kawasan mungkin berbeza 

daripada kawasan yang lain, bergantung kepada struktur ekonomi, keadaan sosial, alam 

sekitar, demografi, kemudahan serta sumber dan potensi yang terdapat di kawasan 

tersebut. Oleh itu, suara dan pengalaman masyarakat di peringkat tempatan perlu 

menjadi sebahagian daripada proses pembangunan. Dasar yang baik memerlukan 

pemahaman yang baik tentang realiti di lapangan, manakala penyelesaian yang berkesan 

memerlukan kerjasama antara mereka yang memahami dasar dengan mereka yang 

berhadapan secara langsung dengan isu tersebut. 

 

Dalam hal ini, institusi Parlimen Malaysia mempunyai kedudukan yang unik. Ahli 

Parlimen bukan sahaja membawa suara rakyat ke institusi Parlimen, tetapi turut 

memainkan peranan penting dalam menghubungkan keperluan kawasan dengan agensi 

kerajaan, pihak berkuasa tempatan dan pemegang taruh pembangunan yang lain. 

Bengkel Pembangunan Kapasiti Kepimpinan Matlamat Pembangunan Mampan anjuran Unit 

Pembangunan Kapasiti, Jabatan Penyelarasan Kawasan Parlimen, APPGM-SDG 

menyediakan satu pentas yang penting bagi mengukuhkan hubungan tersebut. Melalui 

penglibatan pelbagai pihak, isu dan cabaran setempat dapat dibincangkan secara lebih 

terbuka dan tersusun, manakala peluang untuk membina penyelesaian secara bersama 

dapat dikenal pasti. 

 

Lebih penting, proses ini menggalakkan kita untuk melihat pembangunan bukan hanya 

daripada sudut masalah, tetapi juga daripada sudut aset, kekuatan dan potensi yang 

dimiliki oleh sesebuah komuniti. Kompilasi Laporan Bengkel Pembangunan Kapasiti 

Kawasan Parlimen 2025 ini menghimpunkan sebahagian daripada pengetahuan dan 

pandangan yang diperoleh melalui proses tersebut. Ia memberikan gambaran tentang 

cabaran yang dihadapi di peringkat tempatan, di samping mengetengahkan cadangan 

dan potensi penyelesaian yang telah dikenal pasti bersama oleh pemegang taruh. 

 

Saya percaya dapatan seperti ini mempunyai nilai yang lebih luas daripada sekadar 

menjadi rekod sesuatu program. Ia boleh menjadi bahan rujukan dalam memahami 

keutamaan kawasan, memperkukuh penyelarasan antara pihak berkepentingan dan 

menyokong perbincangan berkaitan dasar serta pembangunan pada masa hadapan. 

Pembangunan mampan merupakan tanggungjawab bersama. Ia memerlukan kerajaan 

yang responsif, institusi yang berkesan, komuniti yang berdaya tahan serta kerjasama 

daripada seluruh lapisan masyarakat. 

 

Semoga usaha yang dirakamkan melalui laporan ini dapat terus memperkukuh 

hubungan antara Parlimen dan masyarakat serta menyumbang kepada pembangunan 

yang lebih inklusif, berasaskan bukti dan benar-benar berpaksikan keperluan rakyat. 

Prakata 
 

 

 

Puan Nur Rahmah Othman 

Pengarah Eksekutif APPGM-SDG 

 

 

Pembangunan mampan memerlukan lebih daripada komitmen terhadap matlamat dan 

sasaran. Ia memerlukan keupayaan untuk memahami realiti, mengenal pasti keutamaan, 

menggerakkan kerjasama dan menterjemahkan pengetahuan kepada tindakan. 

 

Dalam usaha memperkukuh penyetempatan Matlamat Pembangunan Mampan (SDGs) 

di Malaysia, APPGM-SDG mengambil pendekatan yang memberi penekanan kepada 

penglibatan di peringkat kawasan parlimen dan daerah. Pendekatan ini berasaskan 

kepada keyakinan bahawa pembangunan yang lebih berkesan perlu mengambil kira 

pengetahuan dan pengalaman yang wujud di peringkat akar umbi serta menyediakan 

ruang kepada pemegang taruh untuk menjadi sebahagian daripada proses penyelesaian. 

 

Bengkel Pembangunan Kapasiti Kepimpinan Matlamat Pembangunan Mampan merupakan 

salah satu usaha untuk mencapai tujuan tersebut. Sepanjang tahun 2025, sebanyak 28 

bengkel telah dilaksanakan dengan penglibatan Ahli-ahli Parlimen, agensi kerajaan, pihak 

berkuasa tempatan, organisasi masyarakat sivil, komuniti dan pelbagai pemegang taruh 

lain. 

 

Proses ini menghasilkan satu himpunan pengetahuan dan perspektif yang penting 

tentang isu pembangunan di kawasan parlimen. Lebih daripada sekadar mengenal pasti 

masalah, perbincangan turut memberi tumpuan kepada memahami cabaran, mengenal 

pasti intervensi sedia ada, memetakan pihak yang berkaitan dan meneroka penyelesaian 

yang berpotensi untuk dilaksanakan. 

 

Antara perkara yang semakin jelas melalui proses ini adalah hakikat bahawa cabaran 

pembangunan di peringkat akar umbi lazimnya bersifat saling berkait. Isu sosial, 

ekonomi, alam sekitar, kesejahteraan masyarakat dan tadbir urus tidak semestinya boleh 

diselesaikan melalui pendekatan satu sektor atau satu agensi sahaja. 

Keadaan ini mengukuhkan keperluan kepada pendekatan whole-of-society dan whole-of-

government, di mana penyelesaian dibangunkan melalui kerjasama antara institusi, 

agensi dan komuniti. Dalam konteks ini, peranan Parlimen adalah penting sebagai ruang 

yang menghubungkan suara rakyat, pembuat dasar dan pihak pelaksana. 

 

Dokumen laporan ini merupakan satu usaha untuk membawa dapatan daripada 

peringkat kawasan kepada gambaran yang lebih luas. Ia membolehkan persamaan isu, 

cabaran rentas kawasan dan potensi penyelesaian dikenal pasti, di samping memberikan 

perhatian kepada konteks khusus setiap lokaliti. 

 

Kompilasi Laporan Bengkel Pembangunan Kapasiti Kawasan Parlimen 2025 ini juga perlu 

dilihat sebagai satu sumber pengetahuan berasaskan pengalaman dan realiti setempat. 

Dapatan yang terkandung berpotensi menyokong perbincangan yang lebih berasaskan 

bukti dalam merangka intervensi, memperkukuh penyelarasan antara agensi serta 

mengenal pasti ruang tindakan yang boleh diteruskan. 

 

Namun, penerbitan Kompilasi ini bukan titik akhir kepada proses ini. Sebaliknya, ia 

merupakan satu titik rujukan untuk langkah seterusnya dengan menghubungkan 

dapatan kepada perancangan, perancangan kepada sumber, dan sumber kepada 

tindakan. 

 

Dalam konteks tersebut, bengkel pembangunan kapasiti perlu difahami sebagai proses 

yang berterusan. Pembinaan kapasiti bukan hanya berkaitan dengan peningkatan 

pengetahuan, tetapi juga pembinaan hubungan, kepercayaan, keupayaan untuk 

bekerjasama dan kesediaan untuk bertindak secara kolektif. 

 

APPGM-SDG merakamkan setinggi-tinggi penghargaan kepada semua Ahli-ahli Parlimen, 

kementerian dan agensi kerajaan, pihak berkuasa tempatan, organisasi masyarakat sivil, 

komuniti serta semua pemegang taruh yang telah memberikan masa, kepakaran dan 

komitmen sepanjang pelaksanaan Bengkel Pembangunan Kapasiti Kepimpinan Matlamat 

Pembangunan Mampan 2025. 

 

Semoga laporan ini dapat menjadi salah satu rujukan yang menyumbang kepada 

pengukuhan penyetempatan SDG, memperluas kerjasama antara institusi dan 

masyarakat, serta menyokong usaha membina pembangunan Malaysia yang lebih 

inklusif, berdaya tahan dan mampan. 

Pengenalan 
 

 

Siti Shafina Sanusi 

Penolong Pengarah &  

Ketua Fasilitator Latihan dan Pendidikan 

Jabatan Penyelarasan Kawasan Parlimen 

APPGM-SDG 

 

 

Matlamat Pembangunan Mampan (Sustainable Development Goals - SDG) menyediakan 

kerangka global bagi membentuk pembangunan yang inklusif, saksama, berdaya tahan 

dan mampan. Walau bagaimanapun, keberkesanan agenda tersebut bergantung kepada 

sejauh mana matlamat dan aspirasi global dapat diterjemahkan kepada dasar, 

perancangan dan tindakan yang bersesuaian dengan realiti masyarakat di peringkat 

tempatan. 

 

Dalam konteks Malaysia, institusi perwakilan di peringkat parlimen merupakan antara 

ruang penting yang mempertemukan masyarakat, wakil rakyat, kerajaan, agensi 

pelaksana, pihak berkuasa tempatan dan pelbagai pemegang taruh pembangunan. 

Kedudukan mereka yang paling dekat dengan komuniti memberikan kelebihan kepada 

Ahli dan Pejabat Parlimen untuk mengenal pasti isu sebenar yang dihadapi masyarakat 

serta memahami keperluan dan potensi tempatan dengan lebih dekat. 

 

Atas kefahaman tersebut, Bengkel Pembangunan Kapasiti Kepimpinan Matlamat 

Pembangunan Mampan anjuran Unit Pembangunan Kapasiti, Jabatan Penyelarasan 

Kawasan Parlimen, APPGM-SDG dilaksanakan sebagai satu pentas untuk memperkukuh 

proses penyetempatan SDG melalui penglibatan dan pembelajaran bersama di peringkat 

kawasan parlimen. Bengkel ini memberi penekanan kepada peningkatan pengetahuan 

berkaitan SDG. Ia juga membuka ruang untuk pelbagai pemegang taruh untuk mengenal 

pasti isu, menganalisis cabaran, memetakan intervensi sedia ada serta meneroka 

penyelesaian yang berpotensi dilaksanakan secara bersama. 

 

Sepanjang tahun 2025, sebanyak 28 bengkel telah berjaya dilaksanakan di 32 kawasan 

parlimen yang terlibat dengan menghimpunkan pelbagai pemegang taruh daripada 

sektor kerajaan, pihak berkuasa tempatan, masyarakat, wakil komuniti dan pihak 

berkepentingan yang lain. Kepelbagaian ini penting bagi membolehkan isu 

pembangunan dilihat daripada perspektif yang berbeza serta mengenal pasti ruang 

kerjasama yang melangkaui sempadan sektor dan institusi. 

 

Pendekatan yang digunakan turut memberi penekanan kepada peralihan daripada 

pengenalpastian isu kepada pembentukan penyelesaian. Melalui proses perbincangan 

secara berstruktur, peserta digalakkan untuk memahami hubungan antara isu, punca 

dan kesannya, mengenal pasti intervensi yang telah tersedia serta meneroka peranan 

pihak-pihak yang berkaitan dalam menangani cabaran tersebut. 

 

Dapatan daripada proses ini kemudiannya dihimpunkan dalam laporan dan disusun 

mengikut zon. Pendekatan ini membolehkan isu dan tema yang mempunyai persamaan 

dikenal pasti merentasi kawasan parlimen, pada masa sama mengekalkan konteks dan 

keunikan setiap lokaliti. Ia juga membuka ruang untuk melihat cabaran pembangunan 

bukan semata-mata sebagai isu yang terasing mengikut kawasan, tetapi sebagai 

sebahagian daripada arus atau trend yang mempunyai hubungan dan implikasi yang 

lebih luas. 

 

Kompilasi Laporan Bengkel Pembangunan Kapasiti Kawasan Parlimen 2025 ini berfungsi 

sebagai satu bentuk dokumentasi pengetahuan dan bukti daripada peringkat tempatan. 

Ia merakamkan pandangan, pengalaman dan cadangan pemegang taruh yang terlibat 

serta menyediakan asas untuk perbincangan yang lebih tersusun berkaitan intervensi 

dan tindakan susulan melalui kerjasama penyelarasan. 

 

Dalam kerangka ini, bengkel pembangunan kapasiti perlu dilihat sebagai sebahagian 

daripada proses SDG localisation yang lebih luas selain menghubungkan aspirasi 

pembangunan di peringkat global dan nasional dengan realiti, keutamaan serta kapasiti 

yang wujud di peringkat kawasan parlimen. 

 

Akhirnya, kejayaan bengkel pembangunan kapasiti tidak hanya diukur berdasarkan 

bilangan bengkel atau jumlah peserta yang terlibat. Tetapi melalui sejauh mana 

pengetahuan dan dapatan yang dihasilkan dapat menyumbang kepada tindakan yang 

lebih menyeluruh, keputusan yang lebih berasaskan bukti dan pembangunan yang lebih 

responsif terhadap keperluan masyarakat. Kompilasi ini dan laporan-laporan yang 

dimuatkan dalamnya menjadi satu langkah dalam proses tersebut. 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

BAHAGIAN 1 
Pengenalan 
Latar Belakang 

Bengkel Pembangunan Kapasiti Kepimpinan Matlamat Pembangunan Mampan (SDG) 

bertujuan untuk meningkatkan kapasiti kepimpinan dan pengetahuan agensi kerajaan 

mengenai SDG. Bengkel bagi Parlimen Kuala Kedah telah berjaya dilaksanakan pada 24 

Februari (Isnin) bertempat di Raia Hotel & Convention Centre, Alor Setar. 

 

Seramai 45 orang peserta yang terdiri daripada pelbagai agensi kerajaan telah hadir. 

Bengkel ini turut mendapat sokongan penuh daripada Pejabat Ahli Parlimen Kuala 

Kedah, Pejabat Ahli Dewan Undangan Negeri (ADUN) dan Pejabat Tanah dan Daerah Kota 

Setar. Jadual dibawah merupakan senarai agensi-agensi yang telah hadir ke bengkel ini: 

 

BIL SENARAI AGENSI 

1.  Majlis Bandaraya Alor Setar (MBAS) 

2.  Lembaga Kemajuan Pertanian Muda (MADA) 

3.  Syarikat Air Darul Aman (SADA) 

4.  Jabatan Alam Sekitar 

5.  Ibu Pejabat Polis Kota Setar 

6.  Jabatan Pengairan dan Saliran Daerah Kota Setar 

7.  Pejabat Kebajikan Masyarakat (JKM) 

8.  Pejabat Kesihatan Daerah 

9.  Pejabat MARA Daerah 

10.  Pejabat Belia Dan Sukan 

11.  Pejabat Veterinar 

12.  Pejabat Perikanan 

13.  Pejabat Antidadah Kebangsaan (AADK) 

14.  Pejabat Daerah dan Tanah 

15.  Penghulu Mukim Telok Kechai/Chengai/Pengkalan Kundor 

16.  Penghulu Mukim Kuala Kedah 

17.  Penghulu Mukim Sala Kechil 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

BIL SENARAI AGENSI 

18.  Penghulu Mukim Mergong 

19.  Penghulu Mukim Kubang Rotan / Sungai Baru 

20.  Penghulu Mukim Padang Lalang 

21.  Penghulu Mukim Padang Hang 

22.  Penghulu Mukim Titi Gajah 

23.  Penghulu Mukim Gunong 

24.  Pejabat Ahli Parlimen Kuala Kedah 

25.  Pejabat ADUN Kubang Rotan 

26.  Pejabat ADUN Anak Bukit 

27.  Pejabat ADUN Pengkalan Kundor 

 

Program ini telah dikendalikan oleh 4 orang fasilitator daripada APPGM-SDG iaitu: 

• Puan Siti Shafina Sanusi (Pegawai Pembangunan Kapasiti) 

• Nurmaisarah Mohd Asri (Pegawai Pembangunan Kapasiti) 

• Dr Thanaraj Murudi (Ketua Zon Utara)  

• Zariz Firdaus Zainal (Penyelaras Tempatan Bagan Serai) 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

Objektif 

Objektif utama bengkel ini adalah: 

● Meningkatkan kesedaran dan pemahaman mengenai Matlamat 

Pembangunan Mampan (SDG): Bengkel ini bertujuan untuk memberikan 

pendidikan kepada peserta mengenai 17 SDG, kepentingannya di peringkat 

tempatan, serta kesannya terhadap kelestarian sosial, ekonomi, dan alam sekitar.  
 

● Menggalakkan kerjasama antara agensi dalam menangani cabaran 

pembangunan dan isu komuniti di peringkat tempatan: Pengukuhan 

kerjasama antara-agensi dapat memanfaatkan sumber secara lebih cekap, 

meningkatkan keupayaan menyelesaikan masalah, serta mewujudkan 

penyelesaian holistik yang sesuai dengan keperluan masyarakat setempat. 
 

● Mengenal pasti dan menggalakkan penglibatan agensi berautoriti serta 

pemimpin tempatan untuk menerajui pelaksanaan SDG di peringkat akar 

umbi: Mengenal pasti dan memperkasakan pemimpin tempatan, pegawai 

kerajaan daerah, dan wakil komuniti yang berpotensi menjadi penggerak utama 

SDG, memberi inspirasi kepada orang lain, serta mendorong kesan jangka 

panjang dalam komuniti mereka. 
 

● Mengintegrasikan prinsip SDG dalam proses kerja harian, tadbir urus, dan 

rangka dasar : Selain meningkatkan kesedaran dan perancangan, mengamalkan 

prinsip SDG dalam pembuatan keputusan harian dapat memastikan kelestarian 

kekal sebagai keutamaan dalam pentadbiran dan pembangunan. Ini melibatkan 

penyelarasan dasar, prosedur kerja, dan perancangan strategik dengan sasaran 

SDG, sekaligus membawa kepada perubahan institusi yang dapat meningkatkan 

kecekapan tadbir urus, pembangunan komuniti, dan pengurusan alam sekitar 

secara berterusan.  
 

Kesemua objektif ini secara kolektif menyumbang kepada membangunkan budaya 

kelestarian, memastikan bahawa SDG bukan sahaja difahami tetapi dilaksanakan secara 

aktif pada semua peringkat tadbir urus dan penglibatan komuniti. 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

Kaedah Pelaksanaan 

Berikut merupakan kaedah penyampaian yang telah digunakan sepanjang program 

berlangsung: 

● Syarahan interaktif 

● Perkongsian pengalaman 

● Aktiviti dan permainan interaktif 

● Perbincangan dalam kumpulan 

● Pembentangan kumpulan 

 

 

Ringkasan Aktiviti yang Telah Dijalankan 

Bengkel yang telah dijalankan ini merangkumi empat (4) aktiviti utama yang berikut; 

● Aktiviti I  : Sesi pengenalan ‘ice-breaking’ 

● Aktiviti II : Pendedahan Mengenai SDG 

● Aktiviti III : Perbincangan Penyelesaian Isu Parlimen Kuala Kedah 

● Aktiviti IV : Kumpulan Sokongan Penyampaian Kepimpinan Matlamat 

Pembangunan Mampan 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

BAHAGIAN 2 
Aktiviti Bengkel 
Aktiviti I : Sesi Pengenalan (Ice-Breaking)  

Program telah dimulakan dengan sesi pengenalan (ice-breaking) melalui permainan 

BINGO. Sesi ini bertujuan untuk memberi peluang kepada peserta saling berinteraksi 

agar mereka dapat mengenali antara satu sama lain dengan lebih dekat. Uniknya, 

permainan ini turut diintegrasikan dengan elemen SDG dimana kenyataan-kenyataan 

yang berikan adalah berkait dengan SDG. Melalui aktiviti ini, para peserta bukan sahaja 

dapat berkenalan, malah turut didedahkan dengan amalan-amalan asas SDG secara 

santai dan menarik. 

 

   
 

 

 

Para peserta saling berinteraksi antara satu sama lain dalam permainan BINGO. 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

Dalam sesi seterusnya, para peserta memperkenalkan nama, agensi serta karakter yang 

menggambarkan personaliti masing-masing melalui permainan nama. Setiap peserta 

diberikan sebiji belon untuk ditiup dan mereka haruslah menulis nama serta karakter 

masing-masing diatas belon tersebut. Aktiviti ini bukan sahaja membantu peserta 

mengenali antara satu sama lain dengan lebih baik, malah ia juga mewujudkan suasana 

riang dan santai yang menggalakkan interaksi positif. 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

Aktiviti II : Pendedahan Mengenai SDG 

Selepas sesi ice-breaking, program diteruskan dengan pengenalan Kumpulan Rentas Parti 

Parlimen Malaysia mengenai Matlamat Pembangunan Mampan (APPGM-SDG) dan 

penjelasan yang lebih terperinci mengenai 17 Matlamat Pembangunan Mampan. Sesi ini 

menghuraikan dengan lebih mendalam peranan penting SDG dalam pembangunan 

mampan serta bagaimana agensi-agensi boleh memainkan peranan aktif dalam 

mencapai sasaran tersebut. Para peserta turut didedahkan dengan langkah-langkah 

praktikal yang boleh diambil oleh agensi untuk menyelaraskan operasi dan program 

mereka dengan prinsip-prinsip SDG. 

 

  

  

 

Aktiviti perbincangan dan pemetaan SDG oleh peserta bengkel secara berkumpulan. 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

Aktiviti III : Perbincangan Penyelesaian Isu Parlimen Kuala 

Kedah 

Pengisian aktiviti bagi sesi seterusnya adalah perbincangan antara-agensi  dalam 

mencari penyelesaian isu setempat. Satu aktiviti interaktif telah dijalankan dan 

dimulakan dengan ketua penyelidik bagi Parlimen Kuala Kedah, Dr Thanaraj Murudi 

membentangkan isu-isu yang diperolehi hasil daripada lawatan pemetaan isu yang telah 

dijalankan. Isu yang telah dipilih untuk diberi perhatian dan dibincangkan adalah seperti 

berikut; 

 

BIL TEMA ISU 

1. Sosial • Penyalahgunaan Dadah 

2. Alam Sekitar • Pencemaran Alam Sekitar Akibat Pengurusan Sisa / 

Sampah Sarap di Sungai 

• Banjir Kilat 

 

   

 

 

 

 

 

Perbincangan mengenai Pemetaan SDG oleh para peserta yang mana masing-masing 

saling membincangkan isu, cabaran, penyelesaian kepada cabaran serta agensi-agensi 

yang berkaitan dalam menyelesaikan isu-isu yang dikenal pasti. 

Aktiviti IV : Kumpulan Sokongan Penyampaian Kepimpinan 

Matlamat Pembangunan Mampan  

Kumpulan Sokongan Penyampaian dan Kepimpinan Matlamat Pembangunan Mampan 

merupakan satu inisiatif kolaboratif yang melibatkan kakitangan agensi kerajaan di 

peringkat negeri dan daerah di dalam sesebuah kawasan Parlimen bersama kumpulan 

pemimpin setempat dan ahli komuniti. 

Kumpulan ini ditubuhkan dengan tujuan untuk memastikan pelaksanaan SDG 

dilaksanakan secara menyeluruh dan inklusif sehingga ke peringkat akar umbi. Ini bagi 

memastikan tiada individu atau kelompok masyarakat yang terpinggir atau ketinggalan 

dalam proses pembangunan yang dilaksanakan. 

Sebagai simbolik komitmen dan sokongan terhadap penyetempatan Matlamat 

Pembangunan Mampan, bacaan ikrar telah diadakan oleh wakil-wakil agensi kerajaan 

yang hadir. Bacaan ini telah diketuai oleh Encik Suhaimi bin Abdullah, pegawai Ahli 

Parlimen Kuala Kedah.  

 

 

Bacaan ikrar Kumpulan Sokongan Penyampaian dan Kepimpinan Matlamat Pembangunan 

Mampan Parlimen oleh wakil-wakil agensi yang hadir. 

BAHAGIAN 3 
Hasil Dapatan 
Hasil Dapatan Pertama : Inisiatif Semasa 

Berdasarkan aktiviti Pemetaan SDG yang telah dijalankan, beberapa inisiatif semasa telah 

dikenal pasti sebagai contoh kejayaan dalam mengaplikasikan prinsip SDG di peringkat 

Parlimen Kuala Kedah. Pengenalpastian ini dilakukan melalui sesi perbincangan yang 

konstruktif, perkongsian maklumat yang menyeluruh serta refleksi mendalam daripada 

para peserta yang terlibat. 

 

Inisiatif semasa yang dikenal pasti merupakan hasil dapatan daripada sesi perkongsian 

pihak agensi yang hadir, di mana mereka membentangkan tindakan serta program sedia 

ada yang telah dan sedang dilaksanakan dalam skop tugas harian masing-masing.   Hasil 

dapatan ini telah disusun mengikut 5 tonggak utama SDG (5 Pillars) dan matlamat SDG 

utama bagi setiap program agensi. Rajah dibawah menunjukkan 5 tonggak utama SDG:  

Hasil perbincangan bersama wakil-wakil agensi yang telah hadir, berikut merupakan 

senarai program-program yang dilaksanakan oleh agensi yang berkaitan di Parlimen 

Kuala Kedah berdasarkan 17 matlamat SDG. 

 

P1-People / Kemanusiaan 
 

 

MEMBASMI SEMUA BENTUK KEMISKINAN DI SELURUH DUNIA 

 

BIL AGENSI PROGRAM 

1.  Jabatan Kebajikan 

Masyarakat (JKM) 

• Bantuan kewangan  

Bantuan kewangan diberikan kepada Pusat 

Pemulihan Dalam Komuniti (PPDK) yang 

berperanan untuk membantu orang kurang upaya 

hidup berdikari dan berinteraksi dalam masyarakat. 

Di Kota Setar, bantuan diberikan kepada beberapa 

PPDK seperti PPDK Mutiara Indah, PPDK Tanjung 

Bendahara dan PPDK Teluk Cengai. 

2. Jabatan Veterinar 

Kedah  

• Skim Insentif  

Skim ini diberikan bagi menggalakkan para 

penternak dan untuk meningkatkan jumlah 

ternakan, menambah baik kandang sediada/bina 

baru serta menanam rumput sebagai makanan 

ternakan. 

3.  Pejabat Daerah dan 

Tanah Kota Setar 

• Pengumpulan data kadar kemiskinan daerah 

Kota Setar melalui platform E-kasih. 

Platform ini penting bagi memastikan tiada keciciran 

dalam sistem pangkalan data bagi memberi 

bantuan kepada mereka yang layak. Sistem E-Kasih 

diguna pakai oleh pelbagai agensi sebagai indikator 

utama penyaluran bantuan di peringkat negeri dan 

Persekutuan. 

MENGHENTIKAN MASALAH KELAPARAN, MENCAPAI SASARAN 

JAMINAN MAKANAN DAN PEMAKANAN YANG LEBIH BAIK 

SERTA MENGGALAKKAN PERTANIAN LESTARI 
 

BIL AGENSI PROGRAM/TINDAKAN 

1.  Lembaga Kemajuan 

Pertanian Muda 

(MADA) 

• Penanaman dan penuaian padi sebanyak 5 kali 

dalam masa 2 tahun. Inisiatif ini adalah bagi 

meningkatkan pengeluaran padi negara.  

2. Pusat Khidmat 

Wakil Rakyat 

• Bantuan beras sejahtera dan bakul makanan  

Bantuan ini disasarkan kepada golongan B40 dan 

tujuan utama adalah untuk meringankan beban dan 

kos perbelanjaan seharian bagi isi rumah B40. 

Sasarah agihan adalah kepada 200 buah keluarga. 

3. Pejabat Kesihatan 

Daerah 

• Program pemulihan kanak-kanak kekurangan 

zat makanan  

Program ini menyasarkan pemberian makanan 

berzat kepada golongan kanak-kanak yang berusia 

5 tahun kebawah yang mempunyai masalah 

malnutrisi seperti bantut dan kurang berat badan. 

Pemberian bakul makanan bernutrisi tinggi kepada 

keluarga dari kalangan berpendapatan rendah dan 

miskin tegar kerana terdapat kes-kes dimana 

mereka cenderung untuk membelikan makanan 

murah dan kurang nutrisi seperti jajan dan gula-

gula. 

 

Di Malaysia, dianggarkan purata kanak-kanak 

bantut dan kanak-kanak sihat ialah 1:5. Kanak-

kanak bantut berisiko mendapat penyakit kronik 

seperti diabetes dan darah tinggi apabila mereka 

dewasa kelak. Hal ini secara tidak langsung akan 

mengurangkan produktiviti negara.   

MEMASTIKAN KEHIDUPAN YANG SIHAT DAN MENGGALAKKAN 

KESEJAHTERAAN PADA SEMUA PERINGKAT UMUR 

 

BIL AGENSI PROGRAM/TINDAKAN 

1.  Pejabat Kesihatan 

Daerah 

• Menyediakan perkhidmatan OSCA (One Stop 

Center for Addiction) 

OSCA berfungsi untuk membantu mencegah dan 

merawat individu yang terlibat dengan sebarang 

masalah ketagihan termasuk dadah, merokok, 

pornografi, alkohol dan lain-lain. Klinik kesihatan 

Kuala Kedah adalah salah satu klinik yang terpilih di 

Kedah yang menawarkan bantuan untuk rawatan 

dan pencegahan ketagihan. Secara tidak langsung 

menurunkan kadar morbiditi penduduk sekaligus 

kadar jenayah di lokaliti setempat 

2. Jabatan Kebajikan 

Masyarakat (JKM) 

• Menambah baik persekitaran hidup warga 

emas 

Dalam proses mewujudkan daerah/bandar mesra 

warga emas 

3. Pejabat Belia dan 

Sukan 

• Program pembudayaan sukan 

Memfokuskan kepada kesejahteraan dan 

kesepaduan rakyat yang menekankan elemen 

sukan dalam kalangan masyarakat dalam menjalani 

kehidupan sihat dan aktif 

MEMASTIKAN PENDIDIKAN BERKUALITI SECARA MENYELURUH 

DAN SAKSAMA SERTA MENGGALAKKAN PELUANG 

PEMBELAJARAN SEPANJANG HAYAT UNTUK SEMUA 

 

BIL AGENSI PROGRAM/TINDAKAN 

1. Jabatan Kebajikan 

Masyarakat (JKM) 
• Geran Penubuhan TASKA 

Terdapat dua jenis geran TASKA yang ditawarkan 

iaitu TASKA Institusi dan TASKA di Rumah.  Geran ini 

diberikan dengan tujuan untuk memberi 

kemudahan kepada ibu bapa yang bekerja selain 

kadar yuran TASKA di tempat kerja adalah lebih 

berpatutan. Di samping itu, usaha ini adalah untuk 

memastikan akses kepada pendidikan awal kanak-

kanak yang berkualiti, penjagaan dan pra-sekolah. 

2. Agensi AntiDadah 

Kebangsaan (AADK) 

• Mewujudkan sekolah untuk pelajar tercicir dan 

terlibat dengan aktiviti penagihan dadah 

Bagi pelajar yang ditangkap akan menjalani 

pemulihan di PUSPEN dan terdapat sekolah di sana 

yang akan memberikan pendidikan kemahiran 

kepada mereka seperti kemahiran gunting rambut, 

menjahit, membaiki penghawa dingin dan 

sebagainya. Latihan ini diwujudkan bagi 

memastikan individu-individu dalam fasa 

pemulihan ini mampu berdikari selepas keluar dari 

pusat ini.  

 

 

 

MENGGALAKKAN PERTUMBUHAN EKONOMI YANG MAMPAN, 

MENYELURUH DAN MAMPAN, GUNA TENAGA PENUH DAN 

PRODUKTIF SERTA PEKERJAAN YANG BAIK UNTUK SEMUA 
 

BIL AGENSI PROGRAM/TINDAKAN 

1.  Majlis Amanah 

Rakyat (MARA) 

• Arked Mara Kuala Kedah 

Arked ini menyediakan fasiliti dan premis-premis 

perniagaan dengan kadar sewa yang berpatutan 

kepada golongan usahawan Bumiputera. 

 

 

 

P2-Prosperity / Kemakmuran 

BIL AGENSI PROGRAM/TINDAKAN 

• Pinjaman untuk Usahawan 

Terdapat beberapa skim pembiayaan yang 

disediakan oleh pihak MARA dengan tujuan untuk 

membantu usahawan-usahawan Bumiputera 

meningkatkan pendapatan mereka: 

1. Skim Program Usahawan Lepasan Institusi 

Pendidikan MARA / Belia (PUTRA) - 

Kemudahan pembiayaan kepada perniagaan 

mikro bagi semua sektor seperti peruncitan, 

pembuatan, perkhidmatan kecuali sektor 

pertanian dan penternakan. Fokus pembiayaan 

adalah kepada belia yang berumur 40 tahun ke 

bawah bagi melibatkan diri di dalam bidang 

perniagaan dengan had maksimum pinjaman 

adalah sebanyak RM10 ribu. 

2. Orang Kelainan Upaya (Skim OKU) – Skim ini 

menyediakan kemudahan pembiayaan khusus 

kepada Orang Kelainan Upaya (OKU) untuk 

berdikari dengan mengusahakan perniagaan 

sendiri. Had maksimum adalah RM50 ribu. 

3. Skim Pembiayaan Perniagaan Khas Wanita 

(DanaNITA) - Pinjaman perniagaan ini 

disasarkan kepada gologan usahawan wanita 

Bumiputera bagi tujuan mengembangkan 

perniagaan. Geran ini dilihat sebagai salah satu 

usaha untuk memperhebatkan penyertaan 

wanita dalam aktiviti keusahawanan, 

memperkasakan usahawan wanita sedia ada 

dan meningkatkan pendapatan isi rumah 

4. Skim Pembiayaan Lepasan IPMa (SEMAi) - 

Kemudahan pembiayaan perniagaan kepada 

lepasan Institusi Pendidikan MARA (IPMa) bagi 

menjalankan perniagaan yang bersifat 

komersial seperti menggunting rambut. Had 

maksimum pembiayaan adalah RM50 ribu. 

MEMBANGUNKAN INFRASTRUKTUR BERDAYA TAHAN, 

MENGGALAKKAN PERINDUSTRIAN MENYELURUH DAN 

MAMPAN SERTA MERANGSANG INOVASI 
 

BIL AGENSI PROGRAM/TINDAKAN 

1. Pejabat Daerah 

Kota Setar (PDKS) 

• Projek Pembangunan Luar Bandar  

Antara fokus projek ini ialah menaiktaraf jalan-jalan 

majlis, membina longkang dan saliran, pembaikan 

rumah rakyat miskin dan menaiktaraf kemudahan 

asas. Pihak Pejabat Daerah akan bekerjasama 

dengan PBT dan MPKK untuk mendapatkan 

kemaskini kawasan-kawasan yang mengalami 

masalah dan perlu diperbaiki. 

 

 

MENJADIKAN BANDAR DAN PENEMPATAN MANUSIA LEBIH 

MENYELURUH, SELAMAT, BERDAYA TAHAN DAN MAMPAN 

 

BIL AGENSI PROGRAM/TINDAKAN 

1. Majlis Bandaraya 

Alor Setar (MBAS) 

• Pembersihan Berterusan oleh Agensi 

Pembersihan dibuat bagi memastikan kawasan 

sekitar dalam keadaan bersih dan selesa serta 

mengurangkan kadar penyakit seperti demam 

denggi 

 

 

 

MEMASTIKAN KETERSEDIAAN DAN KEMAMPANAN 

PENGURUSAN AIR DAN SANITASI UNTUK SEMUA 

 

BIL AGENSI PROGRAM/TINDAKAN 

1. Syarikat Air Darul 

Aman (SADA) 
• Pengurusan perbaikan kebocoran 

Kebocoran yang berlaku di beberapa paip-paip 

utama dibaiki bagi mengelakkan kehilangan air dan 

tekanan dan meningkatkan ketersampaian bekalan 

air ke kawasan-kawasan kampung. Tangki-tangki 

imbangan yang mengalami kebocoran turut 

dikenalpasti di kawasan perumahan lama seperti 

P3-Planet / Planet 

BIL AGENSI PROGRAM/TINDAKAN 

Sri Kota, Taman Sri Marina dan Taman Restu dan 

aktiviti pembaikian dijangka akan dilaksanakan 

tahun ini. 

 

Dalam masa yang sama program penukaran paip 

air ini dijalankan kerana paip lama yang 

menggunakan besi jenis keluli lembut. Tindak balas 

kepada air masin menyebabkan besi tersebut lama 

kelamaan berkarat dan mengalami kebocoran. Paip 

pam lama yang berkarat ditukar kepada jenis high 

density polyethylene (HDPE) yang mempunyai 

ketahanan yang lebih tinggi. 

 

Selain itu, bagi persiapan menjelang hari raya, lori 

tangki akan digerakkan dan tangki-tangki statik 

akan ditempatkan di kawasan-kawasan perumahan 

yang telah dikenal pasti akan berdepan masalah 

kekurangan air. Pendekatan ini adalah pendekatan 

jangka masa pendek bagi memenuhi permintaan 

air yang meningkat sewaktu musim perayaan. 

 

• Pembinaan rumah pam berskala kecil 

Rumah pam ini dibina bagi kawasan-kawasan yang 

mengalami gangguan air. Terbaru, proses 

penambahan kapasiti tangka di Taman Sri Marina 

sedang giat dijalankan bagi meningkatkan 

kestabilan penyaluran air ke kawasan ini.  

 

• Menaiktaraf Loji Rawatan Air Pelubang 

Penambahan 100 juta liter sehari bekalan air ke 

Kuala Kedah berbanding jumlah semasa iaitu 20 

juta liter sehari. Unjuran daripada SADA 

menyatakan bekalan ini mampu bertahan sehingga 

tahun 2040. Projek ini dijangka bakal disiapkan 

menjelang pertengahan 2026 dan mampu 

menyediakan bekalan air yang mencukupi bagi 

sektor perumahan yang pesat membangun, 

pertanian, perindustrian dan pengairan. 

 

• Pemasangan Paip Khas ke Kuala Kedah 

Buat masa sekarang, bekalan air ke Kuala Kedah 

berkongsi dengan kawasan perbandaran Alor Setar. 

Disebabkan itu berlakunya pengurangan bekalan. 

Oleh itu, projek pemasangan paip khusus ke Kuala 

BIL AGENSI PROGRAM/TINDAKAN 

Kedah yang memanjang sehingga 20km 

dilaksanakan bagi meningkatkan penyaluran air ke 

Kuala Kedah. 

2. Jabatan Alam 

Sekitar (JAS) 

• Program Pengawasan Kualiti Air Sungai  

Kualiti air sungai ini dibahagikan kepada beberapa 

kategori iaitu Bersih, Sederhana Tercemar dan 

Tercemar. Berdasarkan pembentangan wakil JAS, 

kebanyakan kualiti sungai di Kedah adalah dalam 

keadaan yang baik kecuali sungai yang terletak 

berdekatan Pulau Pinang disebabkan oleh aktiviti 

industri berat yang dijalankan disana. Aktiviti 

persempelan akan dijalankan sebanyak 6 kali 

setahun bagi satu anak sungai.  

 

 

MENGAMBIL TINDAKAN SEGERA UNTUK MENANGANI 

PERUBAHAN IKLIM DAN KESANNYA 

 

BIL AGENSI PROGRAM/TINDAKAN 

1. Jabatan Pengairan 

dan Saliran 

• Menjalankan Kerja-kerja Penyelenggaraan Alor-

alor dan Sungai Semulajadi 

Pembersihan dibuat bagi melancarkan aliran air 

hingga ke titik curahan terakhir bagi mengelakkan 

risiko berlakunya kejadian banjir. 

2. Lembaga Kemajuan 

Pertanian Muda 

(MADA) 

• Pengumpulan Jerami Padi  

Jerami padi ini dikumpul dalam bentuk bale atau 

blok untuk dijadikan bahan makanan ternakan dan 

produk sampingan yang secara langsung dapat 

meningkatkan pendapatan petani. Dari tahun 2021 

hingga 2023, pengeluaran jerami padi di kawasan 

MADA yang merangkumi kawasan Kedah dan Perlis 

berjaya mencapai 15,000 tan dengan nilai jualan 

sebanyak RM3 juta. Inisiatif ini secara tidak 

langsung turut mengurangkan pembakaran jerami 

padi secara terbuka dan mengurangkan kualiti 

udara.  

MEMULIHARA DAN MENGGUNAKAN SUMBER LAUTAN, LAUT 

DAN MARIN SECARA LESTARI UNTUK PEMBANGUNAN 

MAMPAN 

 

BIL AGENSI PROGRAM/TINDAKAN 

1. Jabatan Alam 

Sekitar 
• Program Pengawasan Kualiti Air Marin 

Stesen-stesen pemantauan dibina berdekatan 

kawasan pantai, muara sungai dan pulau. 

Pengawasan dibuat melalui pemantauan 

parameter dan status air akan ditentukan samada 

Terbaik, Baik, Sederhana dan Tercemar.  

2. Jabatan Perikanan • Pelepasan Benih Ikan 

Benih-benih ikan dilepaskan ke perairan umum dan 

sungai-sungai bagi meningkatkan sumber 

perikanan laut dan darat 

 

• Pembinaan Tukun Tiruan 

Aktiviti ini diadakan bagi meningkatkan sumber 

makanan di kawasan perairan melalui pembinaan 

tukun-tukun tiruan bagi penambahbaikan taman 

laut. Tukun merupakan suatu struktur binaan 

manusia yang diletakkan di dasar laut bertujuan 

untuk menambah kepadatan sumber marin. 

Peningkatan sumber laut akan membantu 

meningkatkan ekonomi golongan nelayan yang 

menangkap ikan di kawasan tersebut. 

 MENGGALAKKAN PEMBENTUKAN MASYARAKAT YANG AMAN 

DAN MENYELURUH UNTUK PEMBANGUNAN MAMPAN, 

MENYEDIAKAN AKSES KEPADA KEADILAN UNTUK SEMUA DAN 

MEMBINA INSTITUSI YANG BERKESAN, BERTANGGUNGJAWAB 

DAN MENYELURUH PADA SEMUA PERINGKAT  

 

BIL AGENSI PROGRAM/TINDAKAN 

1. Polis Diraja 

Malaysia (PDRM) 

• Program OSCAR (Outreach, Socialization, 

Community, Awareness, and Relationship) 

Program ini merupakan program kemasyarakatan 

yang bertujuan untuk mengeratkan hubungan 

antara polis dan masyarakat, serta meningkatkan 

kesedaran keselamatan dan pencegahan jenayah. 

Antara aktiviti yang dijalankan adalah sesi 

penerangan tentang jenayah, terutamanya jenayah 

siber (scammer) diadakan bersama masyarakat 

untuk meningkatkan kesedaran keselamatan dan 

menggalakkan kerjasama antara PDRM dan orang 

awam. 

 

Berdasarkan perkongsian daripada wakil PDRM, isu 

scammer banyak berlaku dalam kalangan 

masyarakat yang berpendidikan tinggi seperti 

doktor dan cikgu. Hal ini mungkin dipengaruhi oleh 

tahap kecelikan individu dengan teknologi terkini. 

 

• Pegawai Perhubungan Sekolah (PPS) dan Masjid 

(PPM) 

PPS bertindak sebagai penghubung antara pihak 

polis dan sekolah, membantu dalam menangani isu 

keselamatan dan jenayah di kawasan sekolah 

manakala PPM pula bertindak sebagai penghubung 

antara pihak polis dan masjid, membantu dalam 

menangani isu keselamatan dan jenayah di 

kawasan perumahan. PPM bukan sahaja 

memfokuskan masjid, malah rumah-rumah ibadat 

lain seperti tokong, kuil dan gereja. 

 

 

 

P4-Peace / Keamanan 

BIL AGENSI PROGRAM/TINDAKAN 

• Program ‘Volunteer Smartphone Patrol’ (VSP) 

VSP merupakan satu inisiatif baru Polis Diraja 

Malaysia (PDRM) dalam mewujudkan kolaborasi 

dan kerjasama strategik mencegah jenayah 

bersama masyarakat tempatan sebagai mata dan 

telinga pihak polis. 

 

Nota 

* Tindakan yang dinyatakan hanya sebahagian kecil sahaja daripada program-program yang dijalankan oleh 

agensi yang terlibat. 

* Terdapat beberapa SDG yang tidak mempunyai program pelaksanaan kerana agensi yang berkaitan tidak 

dapat hadir dan/atau tiada penerangan yang lebih terperinci tentang tindakan yang sedang dilaksanakan 

Hasil Dapatan Kedua: Cadangan Penyelesaian Isu oleh Agensi 

Beberapa isu telah dipilih untuk dibincangkan hasil daripada aktiviti pemetaan isu yang 

telah dijalankan. Memandangkan isu yang dibangkitkan adalah isu semasa yang sedang 

dalam tindakan, pihak agensi telah mencadangkan cadangan penyelesaian sedia ada 

serta cadangan baru yang perlu di beri perhatian. Isu yang telah dibincangkan adalah 

seperti berikut; 

 

• Sosial – Penyalahgunaan dadah 

• Alam Sekitar – Banjir kilat dan pencemaran alam sekitar akibat pengurusan sisa 

/ sampah sarap di sungai 

 

Perbincangan penyelesaian isu ini telah dijalankan berdasarkan perincian yang berikut; 

 

• Cadangan penyelesaian 

• Cabaran yang akan dihadapi 

• Cadangan Penyelesaian kepada cabaran 

• Agensi terlibat 

• SDG berkaitan 

Perbincangan penyelesaian isi ini telah dijalankan berdasarkan kerangka dibawah 

Isu: Penyalahgunaan Dadah 

 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

1. Operasi 

Bersepadu 

Maklumat Bocor 

Majoriti isu 

penyalahgunaan 

dadah terjadi adalah 

dalam kalangan 

nelayan dan anak-

anak nelayan. Operasi 

bersepadu melibatkan 

PDRM, AADK, APMM, 

LKM, JKM dan lain-lain 

agensi berkaitan 

kadang kala berdepan 

dengan risiko 

maklumat operasi 

bocor yang berpunca 

daripada orang dalam.  

Meningkatkan 

integriti pegawai-

pegawai melalui 

kempen 

kesedaran dan 

penerapan nilai 

agama supaya 

para pegawai lebih 

peka dengan 

hukum halal dan 

haram.  

 

Disamping itu, 

hukuman yang 

tegas hendaklah 

dikenakan kepada 

mana-mana 

pegawai yang 

didapati 

membocorkan 

maklumat kepada 

tekong-tekong 

kapal haram. 

• Polis Diraja 

Malaysia 

(PDRM) 

• Kementerian 

Kesihatan 

Malaysia 

(KKM) 

• Kementerian 

Belia dan 

Sukan (KBS) 

• Jabatan 

Perikanan 

• Agensi 

Antidadah 

Kebangsaan 

(AADK) 

• Jabatan 

Kebajikan 

Masyarakat 

(JKM) 

• Agensi 

Penguatkuasa

an Maritim 

Malaysia 

(APMM) 

• Jabatan 

Imigresen 

Malaysia 

2. Kempen 

Kesedaran 

Berterusan 

Tiada Peruntukan 

yang Mencukupi 

Peruntukan yang 

terhad menyebabkan 

kempen atau program 

yang dijalankan tidak 

dapat diteruskan 

Penglibatan 

pelbagai agensi 

dapat 

mengurangkan 

beban kewangan 

melalui 

pengagihan kos 

projek antara 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

dalam jangka masa 

yang lama. 

beberapa agensi 

supaya setiap 

agensi hanya 

menanggung 

sebahagian 

daripada 

keseluruhan kos 

projek 

• Pejabat 

Pendidikan 

Daerah (PPD) 

• Giat MARA 

3. Modul Khas 

Pendidikan 

Berkemahiran 

Penggubalan Dasar 

Baru Memakan Masa 

yang Lama 

Modul khas ini 

menyasarkan kanak-

kanak yang terabai 

akibat dadah, anak 

luar nikah atau tidak 

sah taraf. Mereka akan 

diambil dan dibawa ke 

pusat kebajikan 

masyarakat dan diajar 

kemahiran-kemahiran 

yang dapat membantu 

mereka mendapatkan 

pekerjaan di luar. 

Walau bagaimanapun, 

perbahasan dasar ini 

mungkin akan 

mengambil masa yang 

lama untuk 

dilaksanakan. 

Penglibatan Ahli 

Parlimen dalam 

memastikan dasar 

ini berjaya 

diangkat samada 

di Sidang Dewan 

Rakyat atau 

Sidang Kamar 

Khas yang 

melibatkan 

Kementerian-

kementerian 

terbabit. 

4. Kajian Semula 

Akta Pelajar 

Yang Ponteng 

dan Tidak Hadir 

ke Sekolah 

Sekolah terlalu 

Menjaga KPI 

Kehadiran Pelajar 

Penyelesaian buang 

sekolah bagi pelajar 

yang merosot 

Mengadakan sesi 

libat urus antara 

Kementerian 

Pendidikan 

Malaysia (KPM), 



 

26 

Laporan Bengkel Pembangunan Kapasiti Kawasan Parlimen 2025 
P. 010 KUALA KEDAH 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

kehadirannya perlu 

disemak kembali. 

Umumnya, pihak 

sekolah akan 

membuang pelajar 

yang menghadapi 

masalah kemerosotan 

kehadiran seandainya 

kehadiran mereka 

tidak mencapai KPI 

yang ditetapkan. 

Pendekatan ini akan 

memudahkan lagi 

mereka untuk 

terjerumus ke dalam 

aktiviti-aktiviti tidak 

berfaedah. 

bersama agensi 

berkaitan untuk 

memperkenalkan 

silibus mahupun 

kursus-kursus 

kemahiran agar 

dapat menarik 

minat golongan 

belia untuk terus 

belajar. 

Seandainya 

mereka lemah 

dalam bidang 

akademik, mereka 

boleh menceburi 

bidang teknikal 

bagi 

meningkatkan 

kemahiran 

mereka. 

 

Fakta Tambahan 

Lokasi Kuala Kedah yang bersempadan dengan Wilayah Yala dan Songkhla di Thailand 

menyukarkan usaha membanteras isu penyalahgunaan dadah, terutamanya dalam 

kalangan nelayan dan penduduk kawasan luar bandar. Menurut statistik yang 

dikongsikan oleh wakil pegawai PDRM, terdapat peningkatan dua kali ganda bagi kes 

penangkapan penagih dadah di Kuala Kedah berbanding tahun sebelumnya. Antara 

kawasan hot spot adalah Kuala Kedah dan Pokok Sena. Disebabkan isu dadah ini sudah 

berlarutan untuk jangka masa yang agak lama, masyarakat setempat sudah terbiasa dan 

menganggap isu ini adalah perkara biasa. Dadah sudah tidak lagi dianggap perkara yang 

berbahaya. 

 

Dalam masa yang sama, dadah sering diseludup masuk dalam bentuk komponen 

tertentu yang mempunyai kegunaan sah dalam industri, seperti bahan kimia untuk 

kegunaan kilang sebelum diproses menjadi dadah. Oleh kerana bahan ini dibawa masuk 

secara berlesen, ia sukar disekat sepenuhnya. Kerjasama erat antara agensi 

penguatkuasaan, industri dan komuniti amat diperlukan untuk memutuskan rantaian 

pengedaran dan penggunaan dadah. 

 

Beberapa NGO seperti PERAKAN dan PEMADAM adalah antara NGO nya aktif membantu 

bekas-bekas penagih dadah untuk kembali pulih. Program-program seperti gotong 

royong, program di surau dan aktiviti-aktiviti oleh agensi lain seperti AADK turut diadakan 

bersama golongan ini untuk membantu mereka dekat kembali dengan masyarakat. 

 

Isu: Banjir 

 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN 

YANG AKAN 

DIHADAPI 

AGENSI 

BERKAITAN 

1. Penyelenggaraan 

Sistem Saliran / 

Perparitan 

Kos yang Tinggi 

Kos yang tinggi 

diperlukan untuk 

menyelenggara sistem 

perparitan dan saliran. 

Beberapa faktor yang 

mempengaruhi adalah 

saiz kawasan, keadaan 

infrastruktur sediada 

dan bentuk geografi. 

Tambahan 

peruntukan 

haruslah 

diberikan 

kepada agensi-

agensi yang 

bertanggungja

wab menyelia 

saliran dan 

perparitan ini.  

 

Di Kuala Kedah, 

pasir menjadi 

punca sungai 

menjadi cetek. 

Lantas air 

sungai cepat 

melimpah ke 

kawasan 

taman-taman 

di sekitar. 

• Pihak 

Berkuasa 

Tempatan 

(PBT) 

• Pejabat 

Daerah 

• JPS 

• MADA 

• Kementerian 

Kewangan  

• Badan 

Perundangan 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN 

YANG AKAN 

DIHADAPI 

AGENSI 

BERKAITAN 

2. Kajian 

Menyeluruh 

Projek 

Pembangunan 

Tanah / Perundangan  

Isu tanah dan 

perundangan sering 

menjadi cabaran besar 

dalam sesebuah projek 

pembangunan kerana 

melibatkan beberapa 

aspek kompleks seperti 

hak milik tanah, zon 

guna tanah dan 

kepentingan pelbagai 

pihak.  

 

Dari segi perundangan, 

setiap projek 

pembangunan haruslah 

menepati syarat serta 

garis panduan yang 

ditetapkan. Sebagai 

contoh, bagi 

pembangunan melebihi 

100 hektar haruslah 

menyediakan laporan 

Penilaian Impak Sosial 

(SIA). 

Penguat-

kuasaan bagi 

memastikan 

setiap 

kelulusan 

permohonan 

cadangan 

pembangunan 

tanah melalui 

proses yang 

betul. Sebarang 

bentuk kajian 

atau laporan 

hendaklah 

disediakan 

seandainya 

diperlukan. 

3. Projek 

Pedalaman 

Sungai 

Pertindihan Bidang 

Kuasa Agensi 

Pertindihan bidang 

kuasa akan 

menyebabkan 

kekeliruan antara 

agensi terhadap 

kawasan siapa dan 

siapa yang 

Perbincangan 

yang 

komprehensif 

antara setiap 

jabatan dan 

agensi haruslah 

dibuat bagi 

penyelarasan 

bidang kuasa 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN 

YANG AKAN 

DIHADAPI 

AGENSI 

BERKAITAN 

bertanggungjawab 

menyelesaikan masalah 

terbabit.  

 

Sebagai contoh, isu 

siapa yang 

bertanggungjawab bagi 

menyelia sistem 

perparitan sewaktu 

banjir. Berlaku di Kuala 

Kedah, 

penyelenggaraan 

sepanjang jalan utama 

adalah dibawah 

tanggungjawab JKR. 

Akan tetapi apabila 

banjir berlaku, lebihan 

air buangan banjir 

masuk ke sistem 

perparitan jalan utama 

JKR dan mengalir ke 

kawasan perumahan 

sekitar. Di kawasan 

perumahan pula, 

tanggungjawab 

tersebut jatuh kepada 

pihak PBT. Terdapat 

juga persoalan samada 

pihak JPS turut perlu 

dilibatkan dalam 

menyelesaikan isu ini. 

Konflik ini menimbulkan 

kekeliruan bukan sahaja 

kepada pihak agensi 

dan skop kerja 

setiap agensi 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN 

YANG AKAN 

DIHADAPI 

AGENSI 

BERKAITAN 

tetapi juga penduduk 

disekitar. 

4. Melaksanakan 

Rancangan 

Tebatan Banjir 

(RTB) 

Sikap Komuniti dan 

Masyarakat 

Sikap sesetengah 

individu yang 

mementingkan diri. 

Mereka hanya 

mementingkan 

kebersihan di kawasan 

mereka sahaja tetapi 

bukan kawasan di 

sekitar. Berdasarkan 

lawatan yang telah 

dijalankan oleh pihak 

Pejabat Tanah sebelum 

ini, mereka mendapati 

ada individu yang tidak 

bertanggungjawab 

membuang peti lama 

yang telah rosak ke 

dalam sungai kerana 

lebih senang dan tidak 

melibatkan apa-apa 

kos. 

Mengadakan 

kempen 

kesedaran 

kepada 

komuniti akan 

kepentingan 

pembuangan 

sampah yang 

betul. Kempen 

kesedaran ini 

haruslah 

dimulakan 

sejak dini 

seperti di 

bangku sekolah 

supaya nilai-

nilai murni ini 

lebih senang 

diterapkan 

dalam diri 

masyarakat. 

Isu: Pencemaran Alam Sekitar Akibat Pengurusan Sisa / 

Sampah Sarap di Sungai 

 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN 

YANG AKAN 

DIHADAPI 

AGENSI 

BERKAITAN 

1. Mengadakan 

Program 

Kesedaran 

Masyarakat 

Kurang Sambutan 

Masyarakat 

Terdapat 

kebarangkalian 

program yang 

dilaksanakan kurang 

mendapat sambutan 

oleh masyarakat 

disebabkan oleh faktor 

kandungan bahan yang 

kurang menarik dan 

kebolehcapaian kepada 

kumpulan sasaran 

tertentu. 

Memberikan 

insentif kepada 

individu atau 

organisasi yang 

memberi 

sumbangan. 

• Pihak 

Berkuasa 

Tempatan 

(PBT) 

• Pejabat 

Daerah 

Mempelbagai-

kan kaedah 

penyampaian 

maklumat 

BAHAGIAN 4 
Penutup 
Penutup 

Isu-isu utama yang berlaku di Kuala Kedah adalah saling berkait rapat seperti isu 

ketagihan dadah dan isu keciciran pelajar di sekolah. Isu penjualan dan penagihan dadah 

yang berterusan menyebabkan masyarakat setempat sudah sebati dan tidak lagi 

menganggap perkara ini berbahaya dan memberikan kesan jangka panjang yang buruk 

kepada keluarga mangsa yang terlibat. Rentetan itu, isu-isu lain akan timbul seperti 

keganasan rumah tangga, kemiskinan, keciciran pembelajaran samada disebabkan oleh 

ketagihan atau terpaksa berhenti belajar untuk mencari pendapatan untuk keluarga 

disebabkan oleh tonggak keluarga seperti ayah atau abang menagih dadah.  

 

Selain itu, impak perubahan iklim makin terasa dengan isu banjir yang kerap berlaku 

bukan sahaja di Kuala Kedah malahan di seluruh negara. Isu banjir menjadi beban 

kepada kerajaan Persekutuan dan Negeri terutamanya dari sudut kewangan 

memandangkan peruntukkan yang besar harus diberikan bagi membantu mangsa-

mangsa yang terjejas. Malah, kerosakan seperti infrastruktur jalan raya, tanaman dan 

ternakan, rumah penduduk sekitar, bangunan-bangunan turut mengeruhkan lagi 

keadaan. Mangsa yang paling terkesan akan fenomena ini adalah penduduk itu sendiri.  

 

Oleh itu, pendekatan yang holistik haruslah diambil di semua peringkat bagi 

menyelesaikan isu yang kian parah ini. Dasar-dasar sediada dan hala tuju perancangan 

haruslah mengambil kira keadaan semasa dan akan datang bagi memastikan 

kemampanan bandar dan komuniti dapat dicapai. 

Penghargaan 

Setinggi-tinggi penghargaan diucapkan kepada Pegawai Daerah Kota Setar, Ahli Parlimen 

Kuala Kedah dan Ahli-ahli Dewan Undangan Negeri atas sokongan yang telah diberikan 

sepanjang bengkel ini berjalan.  

 

• Pegawai Daerah Kota Setar: Dato’ Haji Hakim Ariff Bin Md Noor DSDK., SDK., 

AMK., BCK. 

• Ahli Parlimen Kuala Kedah: YB Dr. Ahmad Fakhruddin bin Fakhrurazi 

• ADUN Kubang Rotan: YB Dato' Haji Mohd Salleh Saidin 

• ADUN Anak Bukit: YB Encik Rashidi bin Razak 

• ADUN Pengkalan Kundor: YB Puan Mardhiyyah binti Johari 

 

Dalam ucapan pembukaannya, Dato’ Haji Hakim menggesa semua agensi untuk saling 

bekerjasama bagi menyelesaikan isu-isu yang berlaku di lapangan terutamanya isu banjir 

memandangkan Kedah adalah pengeluar utama beras negara. 

 

 

 

 

    

 
 

 

 

 

 

 

 

 

 

 

“ 

” 

…Tahun lepas, kerajaan negeri Kedah 

telah memperuntukkan bantuan 

sebanyak RM6 juta kepada mangsa-

mangsa banjir yang terkesan di 19 buah 

PPS. Adalah lebih baik seandainya duit 

itu digunakan untuk menyelenggara 

sistem perparitan sediada… 

 

 Dato’ Haji Hakim Ariff Bin 

Md Noor 

Pegawai Daerah Kota Setar 

Pemberian cenderahati turut disampaikan kepada wakil-wakil ahli parlimen dan ADUN 

yang telah menghadiri bengkel ini. 

 

  
 

 

 

 

 

 

 

 

Cenderahati yang telah disampaikan 

kepada Dato’ Pegawai Daerah 

 

Encik Suhaimi bin Abdullah mewakili YB 

Dr. Ahmad Fakhruddin bin Fakhrurazi 

Encik Mohd Ridzuan bin Ramli mewakili YB 

Dato' Haji Mohd Salleh Saidin 



 

 

Bengkel Pembangunan Kapasiti Kepimpinan Matlamat Pembangunan Mampan anjuran Unit 

Pembangunan Kapasiti, Jabatan Penyelarasan Kawasan Parlimen, APPGM-SDG merupakan satu inisiatif 

untuk memperkukuh penyetempatan Matlamat Pembangunan Mampan (SDG) melalui penglibatan 

pemegang taruh di peringkat kawasan parlimen. Bengkel ini berasaskan pendekatan setempat yang 

menekankan pemahaman terhadap realiti, keperluan, cabaran dan potensi komuniti sebagai asas 

kepada pembangunan penyelesaian yang lebih responsif dan mampan.  

 

Sepanjang tahun 2025, bengkel ini telah melibatkan 32 kawasan Parlimen, dengan 4 kawasan 

digabungkan berdasarkan pertimbangan pentadbiran di bawah pihak berkuasa tempatan yang sama. 

Hasilnya, sebanyak 28 siri bengkel telah dilaksanakan, menghimpunkan ahli-ahli parlimen, agensi 

kerajaan, pihak berkuasa tempatan, komuniti dan pelbagai pemegang taruh dalam usaha mengenal 

pasti isu, memahami cabaran serta meneroka penyelesaian yang bersesuaian dengan konteks 

setempat. Bengkel ini telah menyediakan ruang dialog dan pembelajaran bersama bagi mengenalpasti 

isu pembangunan setempat, memahami cabaran semasa, meneliti intervensi sedia ada serta 

meneroka cadangan penyelesaian dan peluang kerjasama. 

 

Laporan Bengkel Pembangunan Kapasiti Kawasan Parlimen 2025 ini menghimpunkan dapatan utama 

daripada proses tersebut dan disusun mengikut zon bagi mengenalpasti isu, cabaran dan tema yang 

merentasi kawasan parlimen, di samping mengekalkan keunikan konteks setiap lokaliti. Dapatan yang 

dikemukakan mencerminkan pengalaman dan perspektif pemegang taruh di lapangan serta 

memberikan gambaran tentang keutamaan pembangunan yang dikenal pasti di peringkat setempat. 

 

Selain menjadi terbitan rujukan pelaksanaan program, laporan ini berfungsi sebagai sumber 

pengetahuan dan bukti setempat yang dapat menyokong perbincangan berkaitan perancangan, 

penyelarasan antara agensi, pembangunan intervensi dan tindakan susulan. Ia turut mengetengahkan 

kepentingan pendekatan merentas sektor dalam menangani isu pembangunan yang saling berkait 

serta keperluan untuk memperkukuh hubungan antara pemegang taruh, dan membuka ruang kepada 

tindakan yang lebih berasaskan bukti.  

